
和解之劑 

小柴胡湯《張仲景方》半表半裏、和解。 

原文 

小柴胡湯和解供，半夏人參甘草從，更用黃芩加薑棗，

少陽百病此為宗。 

 

註釋 

柴胡八兩、半夏半升、人參、甘草、黃芩、生薑各三兩，大棗十二枚。治一

切往來寒熱，胸滿脅痛，心煩喜嘔，口苦耳聾，咳渴悸利，半表半裏之證，屬少

陽經者。但見一證即是，不必悉具。○膽府清淨，無出無入，經在半表半裏，法

宜和解。柴胡升陽達表，黃芩退熱和陰，半夏祛痰散逆，參、草輔正補中。使邪

不得復傳入裏也。 

 


